
     Voss, 10. februar 2023. 

 
 
 
Kjære Rotaryvener! 
 
Månadens Rotary tema. 
 

Fredsarbeid og konfliktførebygging er Rotary sitt tema 
for februar månad. Meir enn 100 millioner mennesker 
er på flukt som fylgje av konflikt, krigshandlingar, vold, 
forfølgelse og brot på menneskerettigheiter. Behovet 
for konfliktførebygging er kjempestort. 
Temaet for februar er eit viktig satsingsområde for 
Rotary. Det siste året med Russlands invasjon i Ukraina, 
har også vist oss kor dagsaktuelt og alvorleg dette 
temaet er. Klubbane vert oppfordra til å fylgja opp Rotary sitt fredsbevarande arbeid og 
konfliktførebygging under sine møter, prosjekt og donasjoner til TRF eller på anna måte. 
 
Shelterbox til jordskjelvofra i Tyrkia og Syria. 
 
Me er alle svært prega over omfanget av det store 
jordskjelvet i Tyrkia og Syria. Dei menneskeleg lidelsane er 
ufattelege. Dødstala har passert 21.000 og dei vil truleg bli 
mykje høgare. Hundretusenvis er blitt heimlause etter dei 
massive materielle øydeleggingane. 
Shelterbox, som Rotary har samarbeidd med i mange år, 
er allereide på plass i jordskjelvområda, og dei ber 
instendig om meir bidrag, m.a. frå Rotary-klubbane i Norge. Shelterbox bidreg til 
katastrofeområdene med tepper, telt, presenningar, ovnar, vannrenseutstyr osv, som er 
livsviktig for befolkningen i det kalde vinterværet. 
Eg ber om at din klubb tek snarleg intitativ for å bevilga eit bidrag til Shelterbox.  Prisen pr. 
Shelterbox er kr 6.000,-. 
Kontonr er 3201.62.12767 eller Vipps 105692.  
Innbetalingingane merker du med navnet til klubben. 
Du kan også oppmoda klubbens medlemar til å bidra som privatpersonar. Då kan Vippsnr 
brukast. 

President Elect Training Seminar (PETS) 
 
Innkomande Distriktsguvernør Wibecke Natås er no i full gang med 
planlegging av årets treningsseminar for innkomande Presidentar og 
Sekretærar. Seminaret blir halde på Hotel Jæren på Bryne, 11. og 12. 
mars. Invitasjon og påmeldingsskjema er «like om hjørna». 
I samband med PETS blir det også halde Distriktssamling, der viktigaste 
oppgåve for dei innkomande Presidentane er å gjennomgå og vedta 
budsjett for distriktet for neste år. Forslag til budsjett blir sendt ut til 
klubbane før PETS. 
 
Mobil-appen Rotary Norway 
 
Har du lasta ned den nye mobilappen til telefonen din?  
Norfo (Rotary Norge) har utvikla ein app for Rotary medlemar. Denne 
kan du lasta ned til telefonen din. Her vil alle møter i klubben din 
dukka opp etter kvart som dei nærmar seg. Du vil finna ditt eige 
medlemskort. Appen kan også nyttast til å registrere frammøte på 
klubbmøter.  Informasjon og bruksanvisning finn du på distriktet si 
heimeside:  
https://support.rotary.no/no/app-for-mobiltelefon#.Y-ZlGXbMKUk 
 
Medlemsutvikling i Rotary i Norge og Distriktet. 
 
Medlemsutvikling i klubbane og i distriktet er me alle opptatt av. 
Rundt om på mine klubbesøk har eg vore med å ta opp mange nye medlemar, og det er 
svært hyggeleg. Det vert jobba godt med medlemsverving i nær sagt alle klubbar i distriktet.  
Til tross for dette har me ein liten nedgang i medlemstalet, men me er best i klassen av 
distrikta i Norge. Målet er å stoppa nedgangen i år, og så gradvis auka medlemstalet 
framover. Lukke til med det vidare arbeidet og hugs å melda inn alle nye medlemar i 
Medlemsnett fortløpande. Her er ein tabell som viser utviklinga hittil i Rotaryåret. 
 

Rotary medlemer i Norge 
        Endring 1.07.2022- 

Distrikt 01.07.2021 01.07.2022 31.01.2023 31.01.2023. 

2250 1615 1546 1536 -10 

2260 1498 1456 1403 -53 

2275 1021 991 968 -23 

2290 1741 1665 1615 -50 

2305 1614 1590 1563 -27 

2310 1790 1705 1638 -67 

 Norge 9279 8953 8723 -230 

